
31 yanvar 2020-ci il, cümə2
Azərbaycan Respublikası Prezidentinin “Texniki yardım və qrant alınmasına dair 
sazişlərin bağlanması və təsdiq edilməsi Qaydalarının təsdiq edilməsi haqqında”  

2006-cı il 17 aprel tarixli 388 nömrəli, “Dövlətə məxsus olan hüquqi şəxslərin daxili və 
xarici borcalması Qaydası”nın təsdiqi haqqında” 2016-cı il 28 dekabr tarixli  

1182 nömrəli, “Azərbaycan Respublikasının Kiçik və Orta Biznesin İnkişafı Agentliyinin  
fəaliyyətinin təmin edilməsi haqqında” 2018-ci il 26 iyun tarixli 148 nömrəli və  

“Azərbaycan Respublikası adından borc alınması və zəmanət verilməsi  
Qaydası”nın təsdiq edilməsi haqqında” 2018-ci il 18 dekabr tarixli  

410 nömrəli fərmanlarında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konsti-

tusiyasının 109-cu maddəsinin 32-ci 
bəndini rəhbər tutaraq, “Sahibkarlı-
ğın dəstəklənməsi məqsədilə xarici 
dövlətlərin və beynəlxalq təşkilatların 
maliyyələşdirdikləri proqramların 
(layihələrin) əlaqələndirilməsi haqqın-
da” Azərbaycan Respublikası Prezi-
dentinin 2019-cu il 2 iyul tarixli 768 
nömrəli Fərmanının icrasını təmin 
etmək məqsədilə qərara alıram:

1. Azərbaycan Respublikası Prezi-
dentinin 2006-cı il 17 aprel tarixli 388 
nömrəli Fərmanı (Azərbaycan Res-
publikasının Qanunvericilik Toplusu, 
2006, № 4, maddə 320; 2014, № 5, 
maddə 477; 2016, № 8, maddə 1384; 
2019, № 7, maddə 1222) ilə təsdiq 
edilmiş “Texniki yardım və qrant alın-
masına dair sazişlərin bağlanması və 
təsdiq edilməsi Qaydaları”na aşağı-
dakı məzmunda 1.3-cü bənd əlavə 
edilsin:

1.3. Mikro, kiçik və orta sahib-
karlıq subyektlərinin dəstəklənməsi 
məqsədilə bu Qaydaların 1.1-ci 
bəndində nəzərdə tutulan sazişlərin 
bağlanması bu Qaydalara və “Sa-
hibkarlığın dəstəklənməsi məqsədilə 
xarici dövlətlərin və beynəlxalq 
təşkilatların maliyyələşdirdikləri proq-

ramların (layihələrin) əlaqələndirilməsi 
haqqında” Azərbaycan Respublikası 
Prezidentinin 2019-cu il 2 iyul tarixli 
768 nömrəli Fərmanına uyğun olaraq 
həyata keçirilir.”.

2. Azərbaycan Respublikası Pre-
zidentinin 2016-cı il 28 dekabr tarixli 
1182 nömrəli Fərmanı (Azərbaycan 
Respublikasının Qanunvericilik 
Toplusu, 2016, № 12, maddə 2100; 
2018, № 10, maddə 1991; 2019, 
№ 4, maddə 644) ilə təsdiq edil-
miş “Dövlətə məxsus olan hüquqi 
şəxslərin daxili və xarici borcalması 
Qaydası”na aşağıdakı məzmunda 
1.4-cü bənd əlavə edilsin:

“1.4. Mikro, kiçik və orta sahib-
karlıq subyektlərinin dəstəklənməsi 
məqsədilə xarici borcalma bu 
Qaydaya və “Sahibkarlığın 
dəstəklənməsi məqsədilə xarici 
dövlətlərin və beynəlxalq təşkilatların 
maliyyələşdirdikləri proqramların 
(layihələrin) əlaqələndirilməsi haq-
qında” Azərbaycan Respublikası 
Prezidentinin 2019-cu il 2 iyul tarixli 
768 nömrəli Fərmanına uyğun olaraq 
həyata keçirilir.”.

3. Azərbaycan Respublikası 
Prezidentinin 2018-ci il 26 iyun tarixli 
148 nömrəli Fərmanı (Azərbaycan 
Respublikasının Qanunvericilik 

Toplusu, 2018, № 6, maddə 1238, 
№ 10, maddə 1991, № 11, maddə 
2287; 2019, № 3, maddə 411, № 
4, maddə 619, № 5, maddələr 839, 
855, № 6, maddə 1027; Azərbaycan 
Respublikası Prezidentinin 2019-
cu il 2 iyul tarixli 766 nömrəli və 16 
dekabr tarixli 878 nömrəli fərmanları) 
ilə təsdiq edilmiş “Azərbaycan Res-
publikasının Kiçik və Orta Biznesin 
İnkişafı Agentliyinin Nizamnaməsi”nə 
aşağıdakı məzmunda 3.1.31-1-ci 
və 3.1.43-1-ci yarımbəndlər əlavə 
edilsin:

“3.1.31-1. xarici dövlətlərin 
və beynəlxalq təşkilatların 
maliyyələşdirdikləri proqramla-
rın (layihələrin) reallaşdırılması 
nəticəsində dəstək almış sahibkar-
lara dair məlumatların mikro, kiçik 
və orta sahibkarlıq subyektlərinin 
vahid reyestrinə daxil edilməsini təşkil 
etmək;”;

“3.1.43-1. xarici dövlətlərin 
və beynəlxalq təşkilatların 
maliyyələşdirdikləri proqramların 
(layihələrin) sahibkarların inkişa-
fına təsiri səviyyəsini öyrənərək, 
növbəti dövrlərdə xarici dövlətlərin 
və beynəlxalq təşkilatların 
maliyyələşdirəcəyi proqramların 
(layihələrin) istiqamətlərinə dair 

təkliflərin hazırlanmasını təmin 
etmək;”.

4. Azərbaycan Respublikası Pre-
zidentinin 2018-ci il 18 dekabr tarixli 
410 nömrəli Fərmanı (Azərbaycan 
Respublikasının Qanunvericilik Top-
lusu, 2018, № 12     (I kitab), maddə 
2567) ilə təsdiq edilmiş “Azərbaycan 
Respublikası adından borc alınması 
və zəmanət verilməsi Qaydası”na 
aşağıdakı məzmunda 1.2-1-ci bənd 
əlavə edilsin:

“1.2-1. Azərbaycan Respub-
likası adından mikro, kiçik və 
orta sahibkarlıq subyektlərinin 
dəstəklənməsi məqsədilə borcal-
ma bu Qaydaya və “Sahibkarlığın 
dəstəklənməsi məqsədilə xarici 
dövlətlərin və beynəlxalq təşkilatların 
maliyyələşdirdikləri proqramların 
(layihələrin) əlaqələndirilməsi haq-
qında” Azərbaycan Respublikası 
Prezidentinin 2019-cu il 2 iyul tarixli 
768 nömrəli Fərmanına uyğun olaraq 
həyata keçirilir.”.

İlham ƏLIYEV  
Azərbaycan Respublikasının 

Prezidenti

Bakı şəhəri, 30 yanvar 2020-ci il

“Azərbaycan Respublikasında quş qripi xəstəliyinin qarşısının 
alınması və bu sahədə bütün qurumların birgə fəaliyyətinin 

əlaqələndirilməsi üzrə Dövlət Komissiyasının yaradılması haqqında” 
Azərbaycan Respublikası Prezidentinin 2006-cı il 16 fevral tarixli  

1320 nömrəli sərəncamında dəyişiklik edilməsi barədə

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 32-ci bəndini rəhbər tutaraq 
qərara alıram:

“Azərbaycan Respublikasında quş qri-
pi xəstəliyinin qarşısının alınması və bu 
sahədə bütün qurumların birgə fəaliyyətinin 
əlaqələndirilməsi üzrə Dövlət Komissiyasının 
yaradılması haqqında” Azərbaycan Respublika-
sı Prezidentinin 2006-cı il 16 fevral tarixli 1320 
nömrəli sərəncamının (Azərbaycan Respublika-
sının Qanunvericilik Toplusu, 2006, № 2, maddə 
159, № 7, maddə 588, № 9, maddə 790; 2009, 
№ 2, maddə 74; 2014, № 5, maddə 477; 2016, 
№ 8, maddə 1384; 2019, № 2, maddə 295) 1-ci 
hissəsindən “Azərbaycan Respublikası Prezi-
dentinin aqrar siyasət məsələləri üzrə köməkçisi 

‒ şöbə müdiri” sözləri çıxarılsın və həmin 
hissədə “Azərbaycan Respublikası Preziden-
tinin ərazi-təşkilat məsələləri üzrə köməkçisi ‒ 
şöbə müdiri” sözləri “Azərbaycan Respublikası 
Prezidentinin köməkçisi ‒ Azərbaycan Respub-
likası Prezidentinin Administrasiyasının Ərazi-
təşkilat məsələləri şöbəsinin müdiri” sözləri ilə, 
“direktoru” sözü “sədri” sözü ilə əvəz edilsin.

İlham ƏLIYEV  
Azərbaycan Respublikasının 

Prezidenti

Bakı şəhəri, 30 yanvar 2020-ci il

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 21                                                                             Bakı şəhəri, 29 yanvar 2020-ci il

“Mikro,  kiçik  və orta  sahibkarlıq  
subyektlərinə göstərilən dövlət xidmətlərinin 
“KOB indeksi” üzrə qiymətləndirilməsi 
Qaydası”nın təsdiq edilməsi barədə

“Vahid “G2B” (dövlət-biznes) elektron 
reyestrinin təşkili və fəaliyyətinin təmin edilməsi 
ilə bağlı tədbirlər və Azərbaycan Respublika-
sı Prezidentinin 2018-ci il 26 iyun tarixli 148 
nömrəli Fərmanı ilə təsdiq edilmiş “Kiçik və orta 
biznes evlərində mikro, kiçik və orta sahibkarlıq 
subyektlərinə göstərilən xidmətlərin siyahısı”nda 
dəyişiklik edilməsi haqqında” Azərbaycan Res-

publikası Prezidentinin 2019-cu il 15 may tarixli 
687 nömrəli Fərmanının 5.4-cü bəndinin icrasını 
təmin etmək məqsədilə Azərbaycan Respubli-
kasının  Nazirlər Kabineti qərara alır:

“Mikro, kiçik və orta sahibkarlıq 
subyektlərinə göstərilən dövlət xidmətlərinin 
“KOB indeksi” üzrə qiymətləndirilməsi Qaydası” 
təsdiq edilsin (əlavə olunur).

Əli ƏSƏDOV 
Azərbaycan Respublikasının Baş Naziri

Qeyd: Qərara edilmiş əlavələrin tam mətni ilə www.cabmin.gov.az və  
www.xalqqazeti.com saytlarında tanış ola bilərsiniz.

 
məsul işçiləri bölgələrdə vətəndaşların 

müraciətlərini dinləyiblər
�� Azərbaycan Respublikası Prezidenti Administrasiyasının məsul 

işçiləri şəhər və rayonlarda vətəndaşların qəbulu cədvəlinə uyğun olaraq, 
yanvarın 30-da Naftalan, Qax, Sabirabad, Laçın, Şəmkir şəhər və rayonlarının 
sakinləri ilə görüşüblər. 

Prezident İlham Əliyevin tapşırığına əsasən 
keçirilən görüşlərdə sakinlərin qaldırdıqları 
məsələlər diqqətlə dinlənilib, bütün məsələlərin 
qanunvericiliyə uyğun həlli istiqamətində tapşı-
rıqlar verilib. Bəzi müraciətlər yerində həll edilib. 
Araşdırma tələb edən müraciətlər nəzarətə 
götürülüb və onların həlli istiqamətində aidiyyəti 
üzrə göstərişlər verilib. 

Görüşlərdə qeyd olunub ki, müxtəlif ölkələrdə 
gərginlik, qanlı toqquşmalar, müharibələr, kütləvi 
etiraz aksiyaları, polis zorakılığı, insan haqlarının 
kobudcasına pozulması, demokratik dəyərlərin 
tapdalanması müşahidə olunsa da, Azərbaycan 
sabitlik məkanı kimi inkişaf edir. Azərbaycanda 
sabitliyin təminatçısı Azərbaycan xalqıdır. Xalq-
iqtidar birliyi, həyata keçirilən siyasətə verilən 
yüksək qiymət həm iqtidarı daha da ruhlandırır, 
həm də ölkədə siyasi və iqtisadi sahələrdə sabit-
liyi təmin edir. Artıq 26 ildir ki, Azərbaycan sabitlik 
şəraitində yaşayır və bu illər ərzində ölkə çox 
böyük inkişaf yolu keçib.

Diqqətə çatdırılıb ki, Prezident İlham 
Əliyevin regionların sosial-iqtisadi inkişafına 
göstərdiyi diqqət və qayğı nəticəsində respub-
likamızda müasir infrastruktur, istehsal və emal 
müəssisələri yaradılır, yeni iş yerləri açılır. İlk 
növbədə, əhalinin sosial rifah halının daha 
da yaxşılaşdırılmasına yönəlmiş bu tədbirlər 
bir daha təsdiqləyir ki, dövlətimizin başçısı-
nın həyata keçirdiyi siyasətin mərkəzində 
Azərbaycan vətəndaşı dayanır. Son vaxtlar 
sosial-iqtisadi sahədə aparılan əsaslı islahat-
lar Prezident İlham Əliyevin əhalinin sosial 
vəziyyətinin yaxşılaşdırılması istiqamətində 
reallaşdırılan tədbirlərin davamıdır. 

2019-cu il həm siyasi, iqtisadi, sosial 
sahələrdə, həm də kadr və struktur islahatları 
sahələrində dərin islahatlar ili kimi yadda qaldı. 
Bu islahatlar inkişafımızın bundan sonra daha 
da uğurlu olacağına imkan verir. 2019-cu ildə 
ümumi daxili məhsul 2,2 faiz artıb. Qeyri-neft 
sektorunda bu artım 3,5 faiz təşkil edib. Sənaye 
istehsalı 1,5 faiz, qeyri-neft sektorunda sənaye 
istehsalı 14 faiz yüksəlib. Kənd təsərrüfatı 7 faiz 
artıb, bitkiçilikdə bu artım 10 faizdən çox olub. 
İnflyasiya cəmi 2,6 faiz, əhalinin pul gəlirləri 
isə 7,4 faiz olub. Qeyri-neft ixracı 14 faiz artıb, 

valyuta ehtiyatları isə 6,4 milyard dollar çoxa-
laraq 51 milyard dollara çatıb. Adambaşına 
düşən valyuta ehtiyatlarına görə Azərbaycan 
MDB məkanında birinci yerdədir. Xarici ticarət 
dövriyyəsinin müsbət saldosu isə 6 milyard 
dollar təşkil edir. İqtisadi sahədə əldə edilmiş 
nəticələr və rəqəmlər artıq bir daha təsdiqləyir 
ki, bizim siyasətimiz düşünülmüş və nəticəyə 
hesablanmış siyasətdir.

Bildirilib ki, 2019-cu ildə Azərbaycanda ən 
böyük sosial paket reallaşdırıldı. Aparılmış isla-
hatlar çox geniş sosial paketi həyata keçirməyə 
imkan yaratdı. Həm müasir Azərbaycanın 
tarixində, həm də MDB məkanında bu dərəcədə 
böyük sosial paket bu günə qədər reallaşma-
mışdır. Azərbaycan sovet vaxtından qalmış 
əmanətlərin qaytarılmasında da vətəndaşlar 
üçün ən məqbul prinsip tətbiq etdi və bu sahədə 
də MDB məkanında birinci oldu. 2019-cu ildə 
həyata keçirilən sosial paket 4,2 milyon insanı 
əhatə etdi və vətəndaşların maddi vəziyyəti 
yaxşılaşdı. Minimum əməkhaqqı 2 dəfə, mini-
mum pensiya 70 faiz, bəzi müavinətlər 50 faiz, 
bəzi müavinətlər 2 dəfə artırıldı. Sosial sahədə 
gedən müsbət proseslər və vətəndaşların rifah 
halının yaxşılaşdırılması prioritet məsələ olaraq 
qalır. Sosial infrastrukturla bağlı böyük işlər 
görülüb, 60 tibb müəssisəsi, 84 məktəb tikilib 
və təmir edilib. Keçən il plandan əlavə 900-dən 
çox şəhid ailəsinə mənzil təqdim edilib. Şəhid 
ailələri və Qarabağ əlilləri üçün bu il daha çox 
ev tikiləcək. Belə ki, bu kateqoriyadan olan 
şəxslərə 1500 mənzil verilməsi nəzərdə tutulur. 
Ünvanlı sosial yardımla bağlı 70 faiz artım baş 
verib, bu proqram 72 min ailəni əhatə edir.

Keçirilən görüşlərdə, həmçinin məmur-
vətəndaş münasibətlərinin sağlam zəmində 
qurulmasının, insanlara layiqli xidmət 
göstərilməsinin, etik davranış qaydalarına əməl 
olunmasının vacibliyi vurğulanıb.

Sakinlər bölgələrdə vətəndaşların qəbulu və 
müraciətlərinə baxılması üçün yaradılan rahat 
və əlverişli şəraitdən razılıqlarını ifadə edərək, 
göstərilən diqqət və qayğıya görə Prezident 
İlham Əliyevə minnətdarlıqlarını bildiriblər.

AZƏRTAC

Georgi Tsereteli: ATƏT PA Azərbaycan ilə 
əlaqələrin inkişafına böyük maraq göstərir

Milli Məclisin mətbuat 
xidmətindən AZƏRTAC-a 
bildiriblər ki, qonağı səmimi 
salamlayan Oqtay Əsədov 
bu səfər çərçivəsində 
keçiriləcək görüşlər 
Azərbaycan ilə ATƏT PA ara-
sında münasibətlərin inkişa-
fına dəyərli töhfə verəcəyinə 
ümid etdiyini bildirib. 

Qeyd edilib ki, Georgi 
Tseretelinin ATƏT PA-ya 
sədrliyi dövründə müstəqil 
Azərbaycan ilə bu qurum 
arasında münasibətlər 
keyfiyyətcə yeni səviyyəyə 
qalxıb. Qonağın ədalətli 
mövqeyi, proseslərə obyektiv 
baxışı sayəsində təşkilatın 
qurumları ilə əlaqələrimiz 
normal məcrada inkişaf 
etməkdədir. Təqdirəlayiq 
haldır ki, Azərbaycan 
nümayəndə heyəti tərəfindən 
qurumda qaldırılmış 
təşəbbüslər Parlament As-
sambleyasında dəstəklənib. 

Azərbaycan gələcəkdə də 
qurumda fəaliyyətini bu 
istiqamətdə davam etdirmək 
niyyətindədir.

Qonağın parlament 
seçkiləri ərəfəsində ölkəmizə 
səfər etdiyini vurğulayan 
sədr Oqtay Əsədov qurum 
rəhbərliyinin ölkə əhəmiyyətli 
bu prosesə diqqətini yüksək 
qiymətləndirib. Bildirib 
ki, qarşıdakı parlament 
seçkilərini ATƏT PA-nın xətti 
ilə 70-dən çox müşahidəçi 
izləyəcək. Ümumiyyətlə, 
parlament seçkilərini 
izləmək üçün 50 mindən 
artıq müşahidəçi qeydiyya-
ta alınıb. Onlardan 429-u 

beynəlxalq müşahidəçilərdir.
Spiker deyib ki, 

Azərbaycanda azad və 
ədalətli seçkilərin keçirilməsi 
üçün hər cür şərait yara-
dılıb. Seçki praktikası və 
qanunvericilik təkmilləşdirilib. 
O.Əsədov əmin olduğunu bil-
dirib ki, 9 fevral seçkilərində 
seçicilər öz iradələrini 
sərbəst şəkildə ifadə edərək 
bəyəndikləri namizədə səs 
verəcəklər. 

Söhbət zamanı, Oqtay 
Əsədov qonağın təmsil etdiyi 
təşkilatın bu siyasi prosesə 
obyektiv qiymət verəcəyinə 
inandığını bildirib.  

Səmimi qəbula görə 

minnətdarlığını bildirən 
ATƏT PA-nın sədri Georgi 
Tsereteli ölkəmizə səfəri 
çərçivəsində keçirdiyi 
görüşlərin əhəmiyyətini 
vurğulayıb. Qeyd edib ki, 
Milli Məclisin rəhbərliyi ilə 
artıq mütəmadi xarakter 
halını almış bu təmaslar 
münasibətlərimizin inkişaf 
dinamikasının göstəricisidir. 
“ATƏT PA Azərbaycan ilə 
əlaqələrin inkişafında ma-
raqlıdır. Azərbaycan bizim 
üçün çox önəmli ölkədir”, 
- deyən Georgi Tsereteli 
Azərbaycan nümayəndə 
heyətinin təşkilatın işində 
fəaliyyətindən razı qaldığını 

vurğulayıb, gələcəkdə də bu 
fəaliyyətin yüksək səviyyədə 
davam etdiriləcəyinə 
əminliyini bildirib. 

Sonra Georgi Tsereteli 
fevralın 9-da keçiriləcək 
parlament seçkiləri ilə bağlı 
fikirlərini bölüşüb. 

Daha sonra tərəfləri 
maraqlandıran məsələlər 
ətrafında fikir mübadiləsi 
aparılıb.

Görüşdə Milli Məclis 
sədrinin müavini, ATƏT PA-
da nümayəndə heyətimizin 
rəhbəri Bahar Muradova və 
digər rəsmi şəxslər iştirak 
ediblər. 

Yanvarın 
30-da Milli 
Məclisin 

sədri Oqtay 
Əsədov ölkəmizdə 
səfərdə olan 
ATƏT Parlament 
Assambleyasının 
(ATƏT PA) sədri 
Georgi Tsereteli 
ilə görüşüb. 

(əvvəli 1-ci səhifədə)
Ötən il kənd təsərrüfatının ümumi 

məhsulunun faktiki qiymətlərlə dəyəri 7 
milyard 836,7 milyon manat təşkil edib. 
Dövlət Statistika Komitəsinin məlumatına 
görə, bunun 4 milyard 85,5 milyon manatı 
heyvandarlıq, 3 milyard 751,2 milyon 
manatı isə bitkiçilik məhsullarının payına 
düşüb.

2018-ci ilin yanvar-dekabr ayları ilə 
müqayisədə ötən il kənd təsərrüfatının 
istehsalı 7,2 faiz, o cümlədən heyvan-
darlıq məhsulları üzrə 3,5 faiz, bitkiçilik 
məhsulları üzrə isə 11,7 faiz artıb. 

Prezident İlham Əliyevin rəhbərliyi ilə 
son illərdə qeyri-neft sektorunun dina-
mik inkişafının təmin olunması, habelə 
ixrac imkanlarının genişləndirilməsi 
istiqamətlərində mühüm tədbirlər həyata 
keçirilib. “Made in Azerbaijan” brendinin 
coğrafiyası genişləndirilib. Məhsullarımız 
bir sıra ölkələrin ticarət evlərində satışa 
çıxarılıb.

Ölkə rəhbərinin “Qeyri-neft 
məhsullarının ixracının stimullaşdırıl-
ması ilə bağlı əlavə tədbirlər haqqında” 
18 yanvar 2016-cı il tarixli sərəncamı, 

“Qeyri-neft məhsullarının ixracının təşviqi 
ilə bağlı əlavə tədbirlər haqqında” 1 mart 
2016-cı il tarixli fərmanı və digər hüquqi 
sənədlər Azərbaycanda qeyri-neft sekto-
runun inkişafına, eləcə də ixrac potensia-
lının güclənməsinə müsbət təsir göstərib. 
Bu fikrin təsdiqi olaraq, Dövlət Statistika 
Komitəsinin yaydığı məlumata diqqət 
yetirək. Belə ki, 2019-cu ilin yanvar-noyabr 
aylarında Azərbaycan Respublikasının hü-
quqi və fiziki şəxsləri tərəfindən dünyanın 
190 ölkəsi ilə ticarət əməliyyatları həyata 
keçirilib, 117 ölkəyə məhsul ixrac, 181 
ölkədən isə idxal olunub. 

2019-cu ilin yanvar-sentyabr ay-
larında muzdla işləyənlərin orta aylıq 
nominal əməkhaqqı 2018-ci ilin müvafiq 
dövrünə nisbətən 11,7 faiz artaraq 603,5 

manat təşkil edib. 
İl ərzində əhalinin sosial müdafiəsinin 

gücləndirilməsi, vətəndaşların 
problemlərinin həlli məqsədilə mühüm ad-
dımlar atılıb. Prezident İlham Əliyev 2019-
cu il başlayandan müxtəlif təbəqədən olan 
insanların sosial müdafiəsinin güclənməsi, 
xüsusən həssas kateqoriyadan olan 
vətəndaşların–şəhid ailələrinin, məcburi 
köçkünlərin, əlillərin, müharibə veteranla-
rının, pensiyaçıların müavinət və pensiya-
larının xeyli dərəcədə artırılmasını nəzərdə 
tutan çaxsaylı fərman və sərəncamlar 
imzalayıb. Bu mühüm sənədlər əsasında ha-
zırlanan və həyata keçirilən sosial paketlər 
isə sadə vətəndaşın rifahına birbaşa təsir 
göstərib, hər kəs artımların şəxsi büdcəsinə 
təsirini aydın hiss edib.

Azərbaycan Respublikası Prezidenti-

nin müvafiq sərəncamları ilə reallaşdırılan 
kompleks sosial islahatlar nəticəsində 
sentyabr ayının 1-dən ölkədə minimum 
aylıq əməkhaqqı məbləğinin 250 manata 
qaldırılması, dövlət qulluqçularının, dövlət 
büdcəsindən maliyyələşən bir sıra idarə, 
müəssisə və təşkilatlarda, Neft Şirkətində 
çalışan işçilərin əməkhaqlarının əhəmiyyətli 
dərəcədə artırılması, bununla əlaqədar özəl 
sektorda çalışanların da əməkhaqlarının 
yüksəlməsi və bu sahədə şəffaflaşma 
proseslərinin sürətləndirilməsi nəticəsində 
2019-cu ilin sentyabr ayında ölkə üzrə orta 
aylıq nominal əməkhaqqı 723,4 manata 
çatıb ki, bu da 2018-ci ilin sentyabr ayı ilə 
müqayisədə 35,8 faiz çoxdur.

 “Xalq qəzeti”

2019-cu il iqtisadi və sosial  
baxımdan uğurlu olub

Azərbaycan Respublikası Prezidentinin 
2020-ci il 30 yanvar tarixli sərəncamına əlavə

Goranboy rayonunda qazılması nəzərdə tutulan subartezian 
quyularının yaşayış məntəqələri üzrə bölgüsünə dair siyahı

Sıra
№-si

Yaşayış məntəqələri Quyuların 
sayı 

Əhalinin 
sayı

Aşağı Ballıqaya kəndi 1 747
Azad kəndi 1 551
Balakürd kəndi 1 2030
Boluslu kəndi 1 1396
Goranlı kəndi 1 648
Hazırəhmədli kəndi 1 1150
Xan Qərvənd kəndi 1 4422
Qarasuçu kəndi 1 509
Qazançı kəndi 1 437
Qızılhacılı kəndi 2 7090
Muzdurlar kəndi 1 1586
Nizami kəndi 1 1167
Səfikürd kəndi 1 4698
Şahməmmədli kəndi 1 816
Veyisli kəndi 1 1930
Yeni yol kəndi 1 1201

Cəmi 17 30378

Hicran
Машинописный текст

